
 

 

 

 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᖓᑦ 003-2021 
ᐋᒐᓯ 27, 2021 
 
ᐅᑯᓄᖓ:  ᑕᒪᐃᓐᓄᑦ ᐆᒪᔪᓕᕆᔨᕐᔪᐊᒃᑯᓐᓂ ᐃᓚᒋᐅᔭᖃᑕᐅᔪᑦ 
 
ᐱᔾᔪᑎᓕᒃ:  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᒃᑯᑦ) ᓈᓴᐅᑎᓕᒃ 003-2021 

• ᓇᖕᒥᓂᖅ ᑎᑭᓯᒪᓗᑎᒃ ᑕᐃᑲᓂ ᐊᕐᓴᕐᓂᑦ ᑐᔪᕐᒥᕕᖓᓂ ᐃᖃᓗᖕᓂ ᐊᒻᒪᓗ  
• ᐅᖓᓯᒃᑐᒥᒃ ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᓲᒻᑯᑦ ᑲᑎᒪᕕᐅᔪᓐᓇᕐᓂᖏᑦ 

 
ᖃᐅᔨᒪᓂᐊᖅᐳᓯ ᐆᒪᔪᓕᕆᔨᕐᔪᐊᑯᑦ ᑲᑎᒪᓂᕇᓐᓇᓲᕆᔭᖏᓐᓂᒃ ᑲᑎᒪᕕᒃᓴᖏᑦ (RM 003-2021−ᒥᒃ) 
ᑲᔪᓯᕕᒃᓴᖃᕐᒪᑕ ᑕᒫᓂ ᓯᑎᐱᕆ 8, 2021−ᒥ ᑕᐃᑲᓂ ᐊᖅᓴᕐᓃᑦ ᑐᔪᕐᒥᕕᖓᓂ ᐃᖃᓗᖕᓂ, ᓇᖕᒥᓂᖅ 
ᑎᑭᓯᒪᓗᑎᒃ ᐊᒻᒪᓗ ᐅᖓᓯᒃᑐᒥᒃ ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᓲᒻᑯᑦ ᑲᑎᒪᑎᑦᑎᓗᑎᒃ. ᑕᒪᓐᓇ ᑲᑎᒪᓂᖅ 
ᐱᒋᐊᓂᐊᖅᑐᖅ ᐅᓪᓛᒃᑯᑦ 9-ᒥ, ᑲᓇᖕᓇᖓᓂ ᐃᖃᓗᖕᓂ ᖃᐅᔨᓴᐅᑎᖓᓂᒃ ᒪᓕᒡᓗᑎᒃ. 
 
ᓇᖕᒥᓂᖅ ᑎᑭᓯᒪᓗᑎᒃ ᐊᖅᓴᕐᓂᒃᑯᑦ ᑐᔪᕐᒥᕕᖓᓂ ᐃᖃᓗᖕᓂ ᑲᑎᒪᓂᖏᑦ 
ᐊᖅᓴᕐᓂᒃᑯᑦ ᑐᔪᕐᒥᕕᖓᓂ ᑲᑎᒪᕕᒃᓴᖓᑦ ᐃᓂᒃᓴᖃᕈᓐᓇᖅᑐᖅ 100−ᓂᒃ ᐃᓄᖕᓂᒃ. 
ᐅᖓᑕᐅᔾᔨᓂᐊᕋᓱᒋᖏᑲᓗᐊᖅᓱᑕ ᑕᐃᒪᐃᓕᖓᔪᓐᓇᕐᓂᖏᓐᓂᒃ, ᐃᓚᐅᑎᑦᑎᔪᒪᓂᕐᒧᑦ ᑕᐃᒃᑯᓂᖓ 
ᑎᑭᓯᒪᓂᐊᖅᑐᓂᒃ, ᐊᑏᑐᖅ ᖃᐅᔨᑎᑦᑎᓂᐊᖅᐳᓯ ᐆᒪᔪᓕᕆᔨᕐᔪᐊᒃᑯᓐᓂᒃ ᐃᒡᕕᑦ ᐊᒻᒪᓗ/ᐅᕝᕙᓗᓐᓃᑦ 
ᑲᑎᒪᔨᐅᖃᑎᒋᔭᑎᑦ ᖃᐃᓯᒪᓂᐊᕐᒪᖔᑕ ᓇᖕᒥᓂᖅ ᑎᑭᓯᒪᓗᑎᒃ, ᑕᐃᒪᐃᓕᐅᖁᔭᐅᓪᓗᓯᓗ 
ᑭᖑᓂᐊᓂᐅᔪᓇᔾᔭᖏᑦᑐᒥᒃ ᓯᑕᒻᒥᕐᒥ, ᑎᓯᐱᕆ 2, 2021, ᐅᕗᖓ ᑎᑎᕋᕐᓗᓯ ᖃᕆᑕᐅᔭᒃᑯᑦ ᑐᕌᕈᑎᓕᖕᒧᑦ 
Receptionist@nwmb.com. 
 
ᖃᐅᔨᑎᑦᑎᑎᐊᕈᑎᒃᓴᓂᒃ ᑐᓂᐅᖃᐃᓂᐊᕐᒥᔪᒍᑦ ᑕᐃᒃᑯᓄᖓ ᐃᓚᐅᓂᐊᖅᑐᓄᑦ ᑎᑭᓯᒪᓗᑎᒃ ᓇᖕᒥᓂᖅ 
ᐅᓗᕆᐊᓇᕇᑯᑎᒃᓴᐅᔪᓂᒃ ᖃᓄᐃᓕᖓᔭᕆᐊᖃᕐᓂᖏᓐᓂᒃ ᒪᓕᒃᑕᐅᔭᕆᐊᖃᖅᑐᓂᒃ.  
 
ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᐅᖓᓯᒃᑐᒥᒃ ᓲᒃᑯᑦ ᑲᑎᔪᓐᓇᕐᓂᖅ 
ᑕᐃᒃᑯᐊ ᐃᓚᐅᓂᐊᖅᑐᑦ ᐅᖓᓯᒃᑐᒥᒃ ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᓲᒻᑯᑦ, ᑕᑯᓂᐊᖅᑐᓯ ᑖᒃᑯᓇᓃᖃᑕᐅᔪᓂᒃ 
ᒪᓕᒐᒃᓴᓂᒃ ᖃᓄᖅ ᐊᑎᓕᐅᖅᑕᐅᓯᒪᔪᓐᓇᕐᒃᓂᖅ (ᑕᕘᓇ ᑐᕌᕈᑎᓕᒃᑯᑦ https://zoom.us/signup - ᑕᑯᓗᒋᑦ 
ᑎᑎᖃᖏᑦ). ᑲᑎᒪᔾᔪᑎᒃᓴᐃᑦ RM003-2021−ᒥᒃ ᓲᒻᑯᑦ ᐊᑕᑕᕐᕕᒃᑯᑦ ᐊᑐᖅᑕᐅᔭᕆᐊᖃᕐᓂᖏᑦ ᖃᕆᑕᐅᔭᒃᑯᑦ 
ᑐᔪᖅᑕᐅᓂᐊᖅᑐᑦ ᑕᒪᐃᓐᓄᑦ ᐃᓚᐅᓂᐊᖅᑐᓄᑦ, ᓇᓗᓇᐃᔭᐃᓯᒪᔪᓂᒥᒃ ᐃᓚᐅᓂᐊᕐᓂᖏᓐᓂᒃ ᓯᕗᓂᐊᒍᑦ ᑕᒪᑐᒪ 
ᓯᑎᐱᕆ 8−ᒥᒃ ᑲᑎᒪᕕᒃᓴᖓᓂᒃ. ᐊᑎᑐᖅ ᑎᑭᓴᐅᓂᐊᖅᐳᓯ ᖃᕆᑕᐅᔭᒃᑯᑦ ᐊᑐᒐᒃᓴᔅᓯᓐᓂᒃ ᐊᒻᒪᓗ 
ᐊᑎᓕᐅᖅᓯᒪᕕᒃᓴᔅᓯᓐᓂᒃ ᐊᕿᐅᔾᔭᐅᓂᐊᕋᔅᓯ ᐃᓚᐅᔪᓐᓇᐅᑎᒃᓴᔅᓯᓐᓂᒃ ᑲᑎᒪᓕᕈᑎᒃ ᑕᒫᓂ ᓯᑎᐱᕆ  8 RM003-
2021−ᒥ ᑲᑎᒪᓂᐊᖅᑐᓂ.  
 
ᑕᐃᒃᑯᐊ ᐃᓚᐅᓂᐊᖅᑐᑦ ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᑕᐃᔭᐅᔪᓂᒃ ᓱᒻᑯᑦ, ᖃᐅᑎᑦᑎᓂᐊᖅᐳᑦ ᐅᕙᑎᓐᓂᒃ 
ᖃᕆᑕᐅᔭᒃᑯᑦ ᑐᕌᖓᑎᑦᑎᓗᑎᒃ ᐅᕗᖓ Receptionist@nwmb.com ᑭᖑᓂᐊᓂᐅᔪᓐᓇᔾᔭᖏᑦᑐᖅ ᑕᒫᖓᑦ 
ᓯᑕᒻᒥᕐᒥᒃ, 2, 2021−ᒥ, ᑕᐃᒫᒃ ᑐᔪᖅᑕᐅᓯᒪᕙᒌᕐᓂᐊᕋᔅᓯ ᖃᕆᐅᑕᔭᒃᑯᑦ ᐊᑐᒐᒃᓴᔅᓯᓂᒃ ᑕᕐᕆᔭᐅᑎᒃᑯᑦ 
ᑲᑎᒪᖃᑕᐅᔪᓐᓇᕐᓂᖅ.   

ᖃᐅᔨᒪᓂᐊᖅᐳᓯ ᑲᑎᒪᔩᑦ ᖃᕆᑕᐅᔭᓕᕆᔨᖃᔾᔮᖏᒻᒪᑦ ᑲᑎᒪᓂᖏᓐᓂ, ᐃᑲᔪᕈᓐᓇᔮᕋᑎᒡᓗ ᖃᕆᑕᐅᔭᑯᑦ 
ᑲᑎᒪᐅᑎᓂᒃ ᐊᑐᖅᑕᐅᓂᖏᓐᓂᒃ ᐊᐅᓚᐅᑕᐅᓂᖏᓐᓂᒡᓗᓐᓃᑦ ᓲᒻᑯᑦ.  
  
ᐆᒪᔪᓕᕆᔨᕐᔪᐊᒃᑯᑦ ᖃᐅᔨᒪᔪᑦ ᖃᕆᑕᐅᔭᒃᑯᑦ  ᐅᖓᓯᑐᒃᑰᕈᑎᖃᕆᐊᖃᕐᓂᖏᓐᓂᒃ ᐊᑐᖅᑕᐅᔪᓐᓇᕐᓂᖏᓐᓄᑦ 
ᖃᕆᑕᐅᔭᒃᑯᑦ  ᑕᕐᕆᔭᐅᑎᒃᑯᑦ ᑲᑎᒪᔾᔪᑏᑦ ᓲᒻᑯᑦ, ᑕᒪᓐᓇᓗ ᐊᔪᕐᓇᖃᑕᕆᓗᓂ ᐃᓚᖏᓐᓄᑦ ᐊᑐᖅᑕᐅᔪᓐᓇᕐᓂᖅ. 
ᑕᒪᓐᓇ ᐱᔾᔪᑕᐅᓗᓂ, ᐃᓚᐅᔪᓐᓇᕐᓂᐊᒥᔪᓯ ᐅᖄᓚᐅᑎᓪᓚᕆᒃᑯᑦ ᑲᑎᒪᓕᓂᖏᓐᓂᒃ  RM003-2021-ᒥ. 
ᐊᑐᕈᓐᓇᕈᔅᓯ ᐅᖄᓚᐅᑏᓐᓇᕐᓂᒃ ᐊᑏᑐᖅ ᖃᐅᔨᑎᑦᑎᓂᐊᖅᐳᑎᑦ ᑐᕌᕉᑎᓕᖕᒥ ᐅᕙᓂ ᑎᑎᖃᖅᑖᕐᕕᖕᒧᑦ 
PPearson@nwmb.com. ᖃᐅᔨᒪᓂᐊᖅᐳᓯ ᐅᖄᓚᐅᑎᒃᑯᑦ ᑲᑎᒪᖃᑕᐅᔪᑦ ᓂᕈᐊᕈᓐᓇᔮᖏᒻᒪᑕ ᐊᑐᕈᓐᓇᕐᓂᖅ 
ᓇᓕᐊᖕᓂᑐᐃᓐᓇᖅ ᖃᓪᓗᓇᐅᔭᕐᓂᕐᒥᒃ ᐅᕝᕙᓗᓐᓃᑦ ᐃᓅᒃᑎᑑᕐᓂᖏᓐᓂᒃ.  
 
ᑎᒥᖁᑎᒋᔭᔅᓯᓐᓄ ᓯᕗᓕᐅᖅᑎᒋᔭᐅᓂᐊᖅᑐᑦ 
ᐱᕕᒃᓴᖃᑦᑎᐊᖁᔨᓂᕐᒧᑦ ᐋᕿᐅᒪᑎᐊᕈᓐᓇᖅᑐᓂᒃ ᑎᑭᓯᒪᔪᓂᒃ ᑲᑎᒪᓂᖏᓐᓂᒃ ᐊᒻᒪᓗ ᖃᕆᑕᐅᔭᒃᑯᑦ 
ᑕᕐᕆᔭᐅᑎᒃᑯᑦ ᑲᑎᒪᖃᑕᐅᔪᓂ, ᐆᒪᔪᓕᕆᔨᕐᔪᐊᒃᑯᑦ ᑐᒃᓯᕋᖅᓯᒪᕗᑦ ᐊᑐᓂ ᑎᒥᖁᑎᒋᔭᐅᔪᑦ 
ᐃᓕᕆᔭᐅᑎᑦᑎᔭᕆᐊᖃᕐᓂᖏᓐᓂᒃ ᓯᕗᓕᐅᖅᑎᒋᓂᐊᖅᑕᖏᓐᓂᒃ (ᑎᒥᖁᖏᓐᓄᑦ). ᐅᖃᕐᕕᒃᓴᖅᑐᐃᓐᓇᐅᖁᓪᓗᒋᑦ 
ᐊᒻᒪᓗ ᐅᓂᒃᑳᓕᐅᕈᓐᓇᖅᑐᐃᓐᓇᐅᖁᓪᓗᒋᑦ ᑲᑎᒪᓂᖏᓐᓂᒃ ᑖᒃᑯᓂᖓ RM003-2021−ᒥ, ᐆᒪᔪᓕᕆᔨᕐᔪᐊᒃᑯᑦ 
ᐃᒃᓯᕙᐅᑕᖓᑦ ᑕᐃᓯᕙᖕᓂᐊᖅᑐᖅ ᑎᒥᖁᑎᔅᓯᓐᓂᒃ ᓯᕗᓕᐅᖅᑎᐅᖓᓂᒃ ᐅᖃᖁᔭᐅᓂᖓᓄᑦ ᐅᕝᕙᓗᓐᓃᑦ 
ᐊᓯᐊᓄᖔᖅ ᐅᖃᖁᔭᐅᔪᒧᑦ ᐊᐱᖁᑎᖃᖅᑐᓄᑦ ᑭᐅᔭᐅᓂᐊᖅᑐᓂᒃ, ᐅᖃᐅᓯᒃᓴᖃᕐᓂᐊᖅᑐᓂᒡᓗᓐᓃᑦ, 
ᐊᐱᕆᔪᒪᓂᖏᓐᓂᓗᓐᓃᑦ ᐊᐱᖅᑯᑎᒃᓴᒥᓂᒃ.  ᐊᑏᑐᖅ ᓇᓗᓇᐃᖅᑕᐅᓂᐊᖅᐳᖅ ᑭᓇᐅᓂᐊᕐᒪᖔᑦ 
ᑎᒥᖁᑎᔅᓯᓐᓂᒃ ᓯᕗᓕᐅᖅᑎᒋᔭᐅᓂᐊᖅᑐᖅ ᐃᓕᔅᓯᓐᓄᑦ ᐅᖃᖅᑎᒋᔭᐅᓗᓂ ᐆᒪᔪᓕᕆᔨᕐᔪᐊᒃᑯᓐᓄᑦ, ᑕᒡᕙᓂ 
ᑐᕌᕈᑎᖓᓄᑦ ᖃᕆᑕᐅᔭᒃᑯᑦ ᑎᑎᖅᑖᕐᕕᖓᓄᑦ ᐅᕙᓂ Receptionist@nwmb.com ᐅᖓᑖᓂᐅᔪᓐᓇᔮᖏᑦᑐᒥ 
ᑕᒫᖓᑦ ᓯᑎᐱᕆ 2, 2021−ᒥ. 
 
ᑲᑎᒪᓂᖏᓐᓂ ᐱᐅᓯᕆᔭᐅᓂᐊᖅᑐᑦ 
ᑕᐃᒫᑦᓴᐃᓐᓇᖅ ᑲᑎᒪᓂᕇᓐᓇᖅᐸᒃᑕᖏᓐᓂ, ᑕᐃᒃᑯᐊ ᐱᓕᕆᔪᒪᔪᑦ ᐅᓂᒃᑳᓕᐅᕐᓂᐊᖅᑐᑦ ᒪᓕᒃᑕᐅᓗᑎᒃ 
ᐋᕿᐅᒪᔭᐅᓂᖏᑦ ᐅᖃᐅᓯᒃᓴᐅᓂᖏᑦ ᑲᑎᒪᔾᔪᑎᒃᓴᓂᒃ. ᐅᓂᒃᑳᕋᓂᒃᑯᑎᒃ, ᐃᒃᓯᕙᐅᑕᖓᑦ ᓯᕗᓪᓕᕐᒥ 
ᐊᐱᕆᓂᐊᖅᑐᖅ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ, ᐃᖃᓇᐃᔭᖅᑎᖏᓂᒃ, ᒪᓕᒐᓕᕆᔨᖓᓂᒡᓗᓐ 
ᐊᐱᖁᑎᒃᓴᖃᕐᒪᖔᑕ ᐅᖃᐅᓯᒃᓴᖃᕐᒪᖔᑕᓗᓐᓃᑦ ᑕᐃᒃᑯᓂᖓ ᐱᓕᕆᐊᕆᔭᐅᔪᒪᔪᓂᒃ ᐱᔾᔪᑎᖃᖅᑐᓂᒃ.  
ᐃᒃᓯᕙᐅᑕᖅ ᐊᓱᐃᓛᒃ ᑭᐅᔭᐅᖁᔨᔪᓐᓇᖅᐳᖅ ᑕᐃᒃᑯᓂᖓ ᐱᓕᕆᔪᒪᔪᓂᒃ ᓯᕗᓕᐅᖅᑎᒋᔭᐅᔪᒥᒃ 
ᐅᖃᐅᓯᖃᕈᓐᓇᖅᑎᑕᐅᓂᖓᓄᑦ ᐅᖃᐅᓯᒃᓴᖃᕐᕕᐅᔪᓂᒃ ᐊᐱᖁᑕᐅᔪᓂᒡᓗᓐᓂᑦ.  
 
ᐆᒪᔪᓕᕆᔨᕐᔪᐊᒃᑯᑦ ᐱᔭᕇᕈᑎᒃ ᐊᐱᖁᑕᐅᓂᖏᓐᓂᒃ ᐅᖃᐅᓯᒃᓴᐅᓂᖏᓐᓂᓗᓐᓃᑦ ᐱᓕᕆᔪᒪᔪᓄᑦ, ᐃᒃᓯᕙᐅᑕᖅ 
ᐱᕕᒃᓴᖃᖅᑎᑦᑎᓂᐊᖅᑐᖅ ᐊᓯᖏᓐᓂᒃ ᑲᑐᔾᔨᖃᑎᒌᖕᓂᒃ ᐃᓄᖕᓂᒡᓗᓐᓃᑦ ᑲᑎᒪᓂᖏᓐᓂᒃ ᐊᐱᕆᔪᓐᓇᕐᓂᐊᕐᒪᑕ 
ᐱᓕᕆᔪᒪᔪᓂᒃ ᐅᕝᕙᓗᓐᓃᑦ ᐅᖃᐅᓯᒃᓴᖃᕐᕕᐅᓂᖏᓐᓄᑦ.  
 
ᑲᑐᔾᔨᖃᑎᒌᖏᑦ ᓂᓪᓕᖁᔭᐅᒍᑎᒃ ᐃᒃᓯᕙᐅᑕᕐᓄᑦ ᑎᒥᖁᑎᖏᓐᓂ ᓯᕗᓕᐅᖅᑎᐅᖓᑦ 
ᐊᐱᕆᔪᓐᓇᖅᐳᖅ/ᐅᖃᐅᓯᒃᓴᓂᒃᓯᒪᓗᓂᓗᓐᓃᑦ ᑕᐃᒃᑯᓄᖓ ᐱᓕᕆᔪᒪᔪᓄᑦ. ᖃᐅᔨᒪᓂᐊᖅᐳᑦ 
ᑲᑐᔾᔨᖃᑎᒌᖑᔪᑦ/ᑎᒥᐅᔪᓪᓗᓐᓃᑦ ᐱᔭᕇᕈᑎᒃ ᐊᐱᖁᑎᖏᓐᓂᒃ/ᐅᖃᐅᓯᒃᓴᖏᓐᓂᒃ ᐱᓕᕆᔪᒪᔪᓄᑦ, ᐃᒃᓯᕙᐅᑕᖅ 
ᑲᔪᓯᑐᐃᓐᓇᕐᓂᐊᖅᐳᖅ ᑭᖑᓂᐊᒍᑦ ᐅᖃᕐᕕᒃᓴᖃᖅᑎᑕᐅᓂᖏᓐᓄᑦ ᑲᑐᔾᔨᖃᑎᒌᑦ ᑎᒥᖁᑎᒋᔭᐅᔪᑦ. ᐃᒃᓯᕙᐅᑕᖅ 
ᑲᒪᔨᐅᕗᖅ ᒪᓕᒋᐊᖃᕐᓂᖅ ᑲᑎᒪᔾᔪᑎᒃᓴᓂᒃ ᐃᓱᓕᑦᑎᖃᑕᕈᓐᓇᕐᓱᓂᓗ ᑎᒥᐅᔪᑦ ᑲᑐᔾᔨᖃᑎᒌᑦ 
ᑲᔪᓯᖁᔨᖏᓂᖏᓐᓂᒃ ᐱᔾᔪᑎᖃᖅᑐᓂᒃ. ᑲᑐᔾᔨᖃᑎᒌᖑᔪᑦ ᐊᑐᐃᓐᓇᐅᑦᑎᐊᕆᐊᖃᖅᑐᑦ ᐊᐱᕆᔪᓐᓇᕐᓂᖅ 

ᑕᒪᐃᓐᓂᒃ ᐊᐱᖁᑎᒃᓴᖏᓐᓂᒃ ᑕᒪᐃᓐᓂᒡᓗ ᐅᖃᐅᓯᒃᓴᖏᓐᓂᒃ  ᐋᕿᐅᒪᑦᑎᐊᕐᓗᑎᒃ, ᐃᒃᐱᒍᓱᑦᑎᐊᕐᓗᑎᒃ 
ᐱᕕᒃᓴᖃᖅᑎᑕᐅᓂᖏᓐᓂᒃ, ᑲᑎᒪᓂᖏᓐᓂ. ᐃᓯᕙᐅᑕᖅ ᑕᒪᐃᓐᓂᒃ ᑲᑐᔾᔨᖃᑎᒌᖕᓂᒃ ᑎᒥᐅᔪᓂᒃ 
ᑲᑎᒪᖃᑕᐅᔪᓂᒃ ᐊᐱᕆᔪᓐᓇᑎᑦᑎᕙᖕᓂᐊᖅᑐᖅ ᐅᕝᕙᓗᓐᓃᑦ ᐅᖃᐅᓯᒃᓴᓂᒍᓐᓇᖅᑎᑦᑎᓗᓂ.  
 
ᑐᓵᔨᑦ 
ᐆᒪᔪᓕᕆᔨᕐᔪᐊᒃᑯᑦ ᑐᓵᔩᖃᖅᑎᑦᑎᓂᐊᕐᒥᔪᑦ ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ ᑲᑎᒪᔨᔪᓄᑦ ᓲᒻᑯᑦ. ᓇᕿᑕᕐᕕᖃᖅᐳᖅ 
ᐊᑖᓂ ᓲᒻᑯᑦ ᑕᕐᕆᔭᐅᓂᖓᒍᑦ ᑎᑎᕋᖅᓯᒪᔪᓕᒃ “ᑐᓵᔩ” ᐃᓄᒃᑎᑑᖅᑐᓂᒃ ᑐᓴᖅᓴᐅᔪᖃᕐᓂᐊᖅᑐᓂᒃ 
ᐊᑐᐃᓐᓇᐅᔪᓂᒃ ᐅᐃᕖᖅᑎᑑᕐᒃᓂᕋᐃᔪᓂᒃ ᓇᕿᑕᐅᕕᖓᒍᑦ..  
 
ᑕᒪᕐᒥᒃ ᐅᖃᖅᑎᐅᔪᑦ ᐃᖃᓱᑦᑎᐊᖁᔭᐅᕗᑦ ᑲᑎᒪᓂᖏᓐᓂᒃ ᖃᓄᐃᓕᖓᓂᖏᓐᓂᒃ ᑐᐊᕕᕐᑐᐊᓘᖁᔭᐅᖏᔅᓱᑎᒃ 
ᐅᓂᒃᑳᕐᓂᖏᑦ, ᐊᐱᖅᓱᕐᓂᖏᓐᓂᒃ, ᐅᖃᐅᓯᒃᓴᓂᖕᓂᖏᓐᓂᒃ, ᑕᐃᒫᒃ ᑐᓵᔨᐅᔪᑦ ᐊᖑᒪᐃᓐᓇᕈᓐᓇᕐᓂᐊᕐᒪᑕ. 
ᐃᒃᓯᕙᐅᑕᖅ ᓄᖃᖅᑎᑦᑎᑲᐃᓐᓇᕈᓐᓇᖅᑐᖅ ᓱᑲᓕᓗᐊᓕᕈᕕᑦ ᑐᓵᔨᓄᑦ, ᐅᕝᕙᓗᓐᓃᑦ ᐅᖄᓂᒃᓯᐊᖃᖅᑎᑕᐅᓗᑎᒃ.  
 
 
ᑕᒪᐃᓐᓂᒃ ᓇᓕᖃᒌᒃᑐᓂᒃ ᐱᕕᒃᓴᖅᑲᖅᑎᑕᐅᓂᖏᑦ 
ᐆᒪᔪᓕᕆᔨᕐᔪᐸᒃᑯᑦ ᐊᐅᓚᑦᑎᖃᑕᕆᐊᖃᖅᐳᑦ ᐱᑦᑎᐊᔪᓴᐃᓐᓇᕐᓂᕐᒥᒃ ᐱᐅᓯᖃᕐᓗᑎ ᑕᒪᐃᓐᓂᒃ 
ᓇᓕᖃᒌᒃᑎᑦᑎᕙᒡᓗᑎᒃ ᐱᕕᒃᓴᖃᖅᑎᑦᑎᖃᑕᕐᓗᑎᒃ. ᑕᒪᒃᑯᐊ ᖃᕆᑕᐅᔭᒃᑯᑦ ᑕᕐᕆᔭᐅᑏᑦ ᑲᑎᒪᔾᔪᑕᐅᑏᑦ 
ᐊᑐᖅᑕᐅᒐᔪᒃᓯᒐᒥᒃ, ᐊᐅᓚᑕᐅᑦᑎᐊᕈᓘᔭᕈᓐᓇᖅᐳᑦ ᓄᓇᕗᒻᒥ ᖃᕆᑕᐅᔭᒃᑯᑦ ᐃᕿᐊᕿᕕᑦ ᐅᖓᓯᒃᑐᒃᑰᕈᑎᖏᑦ 
ᐊᒥᒐᖃᑕᕋᓗᐊᖅᑎᓪᓗᒋᑦ ᐊᒻᒪᓗ ᐅᖄᓚᐅᑎᒃᑯᑦ ᐃᓚᐅᔪᓐᓇᖃᑕᕆᓪᓗᑎᒃ ᖃᕆᑕᐅᔭᒃᑰᕈᑎᒃᓴᖃᖏᑳᖓᒥᒃ. 
ᑲᑎᒪᔨᑦ ᑲᑎᒪᑎᑦᑎᔪᓐᓇᖃᑕᓚᐅᖅᑐᑦ ᓲᒻᑯᑦ, ᖃᐅᔨᒪᓗᑎᒡᓗ ᑲᔪᓯᑦᑎᐊᕐᓂᐊᕐᒥᔪᑦ ᑲᑎᒪᓕᕈᑎᒃ ᑕᒪᓂ ᓯᑎᐱᕆ 
8, 2021-ᒥ. 
 
ᓇᐃᓈᕐᓗᒋᑦ: 

1) ᐱᓯᒪᕙᒌᕐᓂᖏᒃᑯᕕᑦ ᐊᑏᑐᖅ, ᑎᑭᓴᐃᓂᐊᖅᐳᑎᑦ, ᐃᓕᓗᒋᓪᓗ ᖃᕆᑕᐅᔭᕐᓄᑦ ᖃᐅᔨᒪᓕᕐᓗᒋᓪᓗ 
ᐊᑐᖅᑕᐅᖃᑕᕐᓂᖏᑦ ᑲᑎᒪᐅᑕᐅᕙᒃᑐᑦ ᓲᒻᑯᑦ.  
 

2) ᑎᑭᓯᒪᓂᐊᖅᑐᓂ ᑲᑎᒪᔭᖅᑐᕐᓗᑎᑦ, ᐊᑏᑐᖅ ᐃᓕᖕᓂᒃ ᖃᐅᔨᔭᐅᑎᑦᑎᓂᐊᖅᐳᑎᑦ ᑲᑎᒪᔨᐅᖃᑎᖕᓂᒡᓗ 
ᐆᒪᔪᓕᕆᔨᕐᔪᐊᒃᑯᓐᓄᑦ ᐅᕙᓂ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᒍᑦ Receptionist@nwmb.com ᑕᒫᓂ 
ᓯᑎᐱᕆ 2, 2021−ᒥ. 

 
3) ᐃᓕᑕᕆᔭᐅᓗᓂ ᓯᕗᓕᐅᖅᑎᒋᓂᐊᖅᑕᓯ ᑎᒥᖁᑎᔅᓯᓐᒃ ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᒍᑦ  

Receptionist@nwmb.com ᑕᒫᓂ ᓯᑎᐱᕆ 2, 2021−ᒥ. 
 

4) ᐅᖄᓚᐅᑏᓐᓇᒃᑯᑦ ᑲᑎᒪᖃᑕᐅᔪᓐᓇᕈᕕᑦ, ᖃᐅᔨᑎᑕᐅᓂᐊᖅᐳᑦ ᐅᖃᕐᕕᐅᓗᑎᒃ ᖃᕆᑕᐅᔭᒃᑯᑦ 
ᑎᑎᖃᖅᑖᕐᕕᖓᒍᑦ ᐅᕙᓂ PPearson@nwmb.com (ᐊᒻᒪᓗ ᖃᐅᔨᒪᓗᓯ ᐃᓱᒪᖅᓱᕐᓇᖏᓐᓂᖏᓐᓂᒃ 
ᖃᓪᓗᓇᐅᔭᖅᑐᓂᒃ ᐃᓄᒃᑎᑑᖅᑐᓂᒡᓗᓐᓃᑦ ᑐᓵᖓᕈᓐᓇᕐᓂᖏᓐᓂᒃ ᐅᖄᓚᐅᑎᒃᑰᖅᑐᑦ).  

5) ᐅᓗᕆᐊᓇᕇᑯᒃᑎᒃᓴᐃᑦ ᐋᓐᓂᐊᓕᕇᒃᑯᑕᐅᓂᕐᒧᑦ ᐃᓕᔅᓯᓐᓄᑦ ᑐᔪᖅᑕᐅᓂᐊᖅᑐᑦ ᓯᕗᓂᐊᒍᑦ 
ᑲᑎᒪᕕᒃᓴᖓᓂᒃ RM003-2021−ᒥᒃ.  

 
ᖁᔭᓕᕙᒌᖅᐸᔅᓯ ᑐᑭᓯᐅᒪᑦᑎᐊᕐᓂᔅᓯᓐᓄᑦ.  
 
ᑎᑎᕋᖅᑐᖅ, 
 

 
 
ᔩᓴᓐ ᐊᕿᐊᕈᖅ 
ᐃᖃᓇᐃᔭᖅᑎᖏᓐᓂ ᐊᐅᓚᑦᑎᔨᖓᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ 


